
	Vår dato
	Vår referanse

	
	2008-12-16
	



	Kjære lokallagsstyre 

ved leiar og nestleiar
	

	Lokallagsbrev desember 2008


	

	
	

	Vår saksbehandler
	Vår dato 
	Vår referanse
	

	Gunnar K. Wentzel/Arild Erlien/Atle Frantzen 
	16.  desember 2008
	

	71 20 28 90
	Deres dato
	Deres referanse
	

	
	


Fristar:
* Innan 8. jan: Påmelding Samrådmøter lokallaga 13.-15. jan
* 15.  jan: Frist lokallaga forslag valnemnda
* 5.  feb: Frist saker til fylkesårsmøtet 
* 28. febr: Påmeldingsfrist fylkesårsmøtet (Molde 13.-14.mars)

* 28. feb: Uttale jordbruksforhandlingane







* 1. april: Påmelding Open Gard

Velkomen til nye leiarar og styremedlemer! 

NB: Hvis det har vore skifte av leiar eller nestleiar som fylkeslaget enno ikkje har fått melding om, må du sørge for at ny leiar/nestleiar får dette lokallagsbrevet.

Innkalling til samrådingsmøter med lokallagsstyra 13.-15. januar 2009

Vedlagt innkallinga og påmeldingsskjema til styra og tillitsvalde i lokallaga til Samrådingsmøter med lokallagsstyra om lagsarbeid og næringspolitikk. Vi ser gjerne at flest mogeleg av styremedlemene møter, og spesielt nyvalde
Påmeldingsfrist 8. januar av omsyn til servering på tlf, e-post, SMS til 907 29 582, fax eller brev. Det blir halde 5 møter på både dag- og kveldstid slik at laga og styremedlemene sjølv kan velje kor det høver best å møte. Frå fylkeslaget deltek fylkesleiar Arne Magnus Aasen og org.-sjef Gunnar K. Wentzel. Fylkesstyremedlemmene møter på eitt av møta der det høver best. 

Tema  for  samlingane: 

1   Arbeidet i Norges Bondelag og i lokallaga. Organisasjonsarbeid. Informasjonsarbeidet framover, arbeide med lokalt informasjonsmateriell og presentasjon, og erfaringar med informasjon lokalt. 

2   Open post for saker frå laga - Aktuelle saker frå fylkeslaget.
3   Næringspolitikk og jordbruksforhandlingane 2009.
SAMLINGANE VERT HALDE på følgjande plassar:

	Tysdag 13. januar kl.  11.00
	Ørsta – HOTELL IVAR AASEN (Tidl. Viking Fjordhotell)

	Tysdag 13. januar kl.  19.30 
	Sjøholt – ØRSKOG SAMFUNNSHUS

	Onsdag 14. januar kl.  11.00
	Molde – FELLESKJØPET møterom 3. etasje

	Onsdag 14. januar kl.  19.30
	Batnfjordsøra – KOMMUNESTYRESALEN

	Torsdag 15. januar kl. 11.00 
	Surnadal – VÅRSØG HOTELL (Tidl. Surnadal Hotell)


Dagmøta har lunsj kl 12.30, og varer til ca. kl 15.00. 

Kveldsmøta har kveldsmat kl 19.30-20.00, og dei varer til ca 22.30 etter som ferjetidene

Landbruket på dagsorden - framfor jordbruksforhandlingane og Stortingsvalet! 

- Kredittkrise. Finanskrise. Bustadkrise. Børskrise. – Rundt jordbruksforhandlingane i vår var det verdas matvarekrise som var i fokus - mat og vatn. Avtala gav på papiret ein mulegheit for inntektsauke med kr 31.500 pr årsverk og som vi veit i stor grad har gått bort i kostnadsvekst. 

   Det som vil bli mest spanande for bøndene neste år kan bli: 

1. Betalingsviljen hos forbrukarane. Med forventa kompensasjonstillegg på nyåret kan målprisen på eitt år ha blitt løfta med: Mjølk rundt 50 øre (37 + ca 13). Storfekjøt nesten 6 kroner (4,22 + ca 1,65). Sau/lam over 7 kroner (5 + ca 2,30).  

2. Viljen hos regjeringa til å bruke statsbudsjettet i jordbruksoppgjeret og ekstra investeringsmidlar som vi har bede om no som  arbeidsmarknadstiltak. 

3. Arbeidet med omlegging av marknadsordningane og målprissystemet med mindre sikkerheitsnett for å kunne ta ut meir prisar og statsstøtte i forhold til WTO. 

Fylkeslaget saman med lokallaga planlegg framover desse tiltaka m.a. : 

* På Regionmøta med tillitsvalde 13.-15. januar vil vi drøfte strategi og tiltak. Vi vil sjå på arbeidet i lokallaga. Argument for landbruket i kommunen. Strategi framfor jordbruksforhandlingane og Stortingsvalet som del av ein landsfemnande kampanje.

* Gardsbesøk m.m. med stortingskandidatane i Vestnes truleg i februar. 

* Surnadal næringspolitisk stormøte aktuelt 

* Fylkesårsmøtet stormøte Molde fredag 13. mars med stortingsrepresentantane. 

Uttale framfor Jordbruksforhandlingane – frist til fylkeslaget 28. februar
Studieheftet (Opplæringshefte landbrukspolitikk) foran jordbruksforhandlingene 2009 med aktuelle tema og spørsmål, samt følgjebrev og informasjon om studiearbeidet, vart sendt direkte frå Norges Bondelag i november. 

   Alle lokallag fekk som vanleg tilsendt fleire eks. av heftet. 1 eks. vart sendt lokallagsleiar, og 6 eks. til studieleiar til fordeling til deltakarar i studieringar. Vi ber lokallaga om uttale minst kvart andre år – den kan gjerne vere kort og punktvis. Vedlagt fylkeslaget sine spørsmål. 

   Fylkesstyret i M&R Bondelag skal handsame sin uttale måndag 9. mars. Fylkeslaga sin høyringsfrist til Norges Bondelag er 16. mars 2009. Representantskapet i Norges Bondelag uttaler seg om saka 26.-27. mars.

   Alle uttaler blir kopiert, gjennomgått og lest av fylkesstyret, og sendt vidare saman med fylkeslaget sin uttale til Norges Bondelag.

   Ved studiering: Husk å fylle ut og sende inn dei skjema som er vedlagt studieheftet slik at arbeidet i lokallaget vert registrert. Studieleiar i lokallaget har fått tilsendt dei skjema ein treng for registrering av studiearbeidet: delvis utfylt søknadsskjema B, kvittering for studiemateriell, søknadsskjema C for evt foredragshaldars reise samt innmeldingskort til bruk dersom det settes i gang meir enn ein studiering. Er ein 5 eller fleire, og har møter inkludert medlemsmøte med utgangspunkt i studieheftet på min 12 timar er det viktig å sluttmelde ringen. Norges Bondelag får da utbetalt tilskot til å dekke ein del av materiellkostnadene.
Adresser - telefon - e-post - mobil

Vedlagt følgjer ajourført telefon- og adresseliste i fylkeslaget og lokallaga så langt vi har fått melding om. Lista er også lagt ut på vår heimeside www.bondelaget.no/moreogromsdal. Lista vert oppdatert fortløpande, så ikkje nøl med å sende inn/varsle frå om endringar om det er noko som manglar/er feil på lista. Ved høve har vi behov for å vere raskt ute med informasjon og då tenkjer vi særleg ved bruk av e-post. Har du e-post adresse som du ønskjer vi kan registrere, ta kontakt med fylkeskontoret. Dette gjeld også andre medlemmer i lokallagsstyret som har e-post. Skifte av e-post adresse må også varslast, da vi frå tid til annan får feilmelding. Send adressemelding til more.romsdal@bondelaget.no
Melding om val i lokallaget

Vi manglar framleis nokre meldingsskjema om val i lokallaget, som skal sendast inn etter årsmøtet /konstituering av styret. Skjema ligg på heimesida http://www.bondelaget.no/moreogromsdal
Sjå mappa ”Om Møre og Romsdal Bondelag” og deretter ”Skjemaer/Påmeldingar”.
Returner skjema snarast etter konstituering av styret.
Heimesida www.bondelaget.no/moreogromsdal

Møre og Romsdal Bondelag fekk saman med dei andre fylkeslaga i Bondelaget ny og anna utforming på heimesidene frå 15. september 2008.

Vedlagt montasje av førstesida, og dei sakene som no ligg ute der.

Minnar om stolpen til venstre, der finn du ulike saker etter tema.

I stolpen til høgre finn du kalender, og 3 boksar som til ei kvar tid inneheld aktuelle/nyttige påminningar/saker.

I mappa ”Nytt frå lokallaga” er det lagt ut oversikt over val av styremedlemmer i lokale Bondelag for 2008/2009 som er gjort på årsmøta hausten 2008. Lista vert oppdatert fortløpande etterkvart som fylkeskontoret får melding om nye val. 
Varsel om fylkesårsmøte i M&R Bondelag 13.-14. mars 2009 i Molde

Årsmøtet vert halde på Hotell Alexandra i Molde fredag 13. mars frå ca. kl. 10.00 til laurdag 14. mars kl. 15.00. Det er under planlegging ei større konferanse på Alexandra fredag som ein del av årsmøtet.
   Innkallinga vert sendt ut rundt 1. februar og påmeldingsfrist for utsendingane er 28. februar. Frist for å sende inn saker ein ønskjer å ta opp på årsmøtet er 5. februar (Fylkesstyret skal handsame innkomne saker på styremøte 16. februar). Årsmøtepapir, årsmelding, rekneskap m.a. vert sendt ut ca. 5. mars.
  Utsendingar på fylkesårsmøtet er lokallagsleiar og ein utsending pr påbegynt nye 100 medlemer. (101 medlemer gir altså ein ekstra i tillegg til leiar eller leiar sin vara, osb.)  

Val og valnemnda for fylkesårsmøtet 2009 – forslagsfrist 15 . januar
Valnemnda for fylkesårsmøtet 2009 vil bli kalla inn til sitt første møte i januar. Lokallaga sin frist for å kome med forslag på kandidatar overfor valnemnda er sett til 15. januar.  Vedlagt skjema for utfylling for framlegg på kandidatar.

   Ber lokallaga merke seg følgjande: Det vert i år ikkje sendt ut melding om kven som har takka ja til attval eller ikkje. Bakgrunnen for dette er at valnemnda for årsmøtet 2008 ønska at svara frå dei som er på val ikkje vert sendt ut til lokallaga i desember. Lokallaga skal på fritt grunnlag kome med framlegg på kandidatar utan å vite om kven som stiller til attval. 

   Valnemnda blir på denne måten ikkje bunde opp av svar/kunngjering av svar frå dei som er på val, men kan fritt arbeide med kandidatar til styret, også dei som i utgangspunktet ikkje stiller til attval.  
Det skal veljast:

Leiar: 



På val 
Arne Magnus Aasen, Tingvoll 

Nestleiar veljast kvart år: 
På val 
Inge Martin Karlsvik, Eide

Styremedlem for 2 år : 
På val 
Inge Martin Karlsvik, Eide

Styremedlem for 2 år : 
På val 
Birgit Oline Kjerstad, Haram

(Ikkje på val til styret i år er Anne Katrine Jensen, Gjemnes og Per Kristian Gjerde, Stranda)

1. vara for 1 år: 

På val 
Hans Frafjord, Vestnes


2. vara for 1 år: 

På val 
Dag Borøchstein, Aure

3. vara for 1 år: 

På val 
Olaug Kvendset, Todalen

Ordstyrar i årsmøtet: På val: John Helde, Nesset      Varaordstyrar: På val: Knut Sjømæling, Gjemnes

I tillegg skal det veljast utsendingar årsmøtet i Norges Bondelag for 2 år, valnemnd, revisor /vararevisor.
Valnemnda 2009 består av:

Signe Brenna, Norddal (leiar), Trond Malmedal, Fræna  (nestleiar), Jan Einar Gjerde, Aure, Paul Sindre Vedeld, Rovde og Jorunn Solnørdal Myren, Ørskog

Vara til valnemnda i nr.-orden: 
1) Ivar Aae, Averøy,  2) Tor Lie, Stranda og 3) Gunnbjørg Trondsen, Fræna

Kurs for unge/nye bønder laurdag 7. og søndag 8. februar 2009 

på Molde Fjordstuer, Molde
Møre og Romsdal Bondelag inviterer til Kurs for unge/nye bønder, som har som målsetjing å gje nye/unge bønder og som er medlemar i Norges Bondelag ein god start i yrket, å bidra til å bli kjent med Bondelaget og fokusere på saker og oppgåver som er særleg aktuelle for nye/unge bønder. 

   Programmet er ikkje endeleg klart, men det blir fokus på ulike juridiske sider ved det å vere ung/ny bonde, vidare blir det m.a. tema knytt til aktuell landbruks- og næringspolitikk og orientering om kva Norges Bondelag kan bidra med for den enkelte.

   Medlemar i Bondelaget under 35 år har gratis kurs og opphald. Kursavgift for andre deltakarar.

Påmelding innan 20. januar 2009 til:  M&R Bondelag, tlf 71 20 28 90  -  fax. 71 20 28 91 

e-post: more.romsdal@bondelaget.no eller på heimesida: www.bondelaget.no/moreogromsdal 
Ikkje «Aktive Lokallagsmidlar»  i 2008 - alt er disponert

Minnar om lokallagsbrev i september, der det vart gjort greie for at det ikkje er att midlar til den tradisjonelle tildelinga av Aktivt Lokallagsmidlar i år.

   Styret har ønska å støtte konkrete aktivitetar i lokallaga i 2008. Av den årlege potten har vi i år brukt midlar til plakatar til Averøy-aksjonen for alle lag i fylket som har bestilt, og støtta 6 Open Gard-arrangement (kr. 4.000 pr. arr.). Desse midlane er utbetalt.

  Vidare vedtok styret å dekke kr. 1.000 frå denne potten for kvart lokallag som var med på leiarmøtet i Oslo i november, i staden for å krevje inn eigendel og at lokallaga skulle betale reiseutgifter på leiarmøtet. Dette er bakgrunnen for at det ikkje er sendt ut søknadsskjema i år.
Arrangørar og vertskap til Åpen Gård i 2009

Lokallaga bør alt no vurdera om det er aktuelt å arrangera Åpen Gård i 2009. Det er viktig å få avgjort kven som skal vera vertskap så tidleg som muleg. I 2008 var det Åpen Gård følgjande stader: Todalen, Molde, Sykkylven, Stranda, Ørsta og Rovde. For 2009 bør det vera eit mål å få til minst like mange arrangement. Lokallaga må gjerne samarbeida om gjennomføring. Anbefalt dato for Åpen Gård er søndag 16.august. Frist for påmelding er sett til 1.april.
Aktuelle kurs og studietilbud

Kurs for nye/unge bønder, Molde 7.-8. februar. Sjå eige vedlegg. Påmelding innan 20.januar

Dyrevelferd hos husdyr/kompetansebevis: sjå www.bsfstudie.no og på www.bondelaget.no - kompetanse.

Framfor jordbruksforhandlingane: Sjå eiga sak i Lokallagsbrevet. Kan gjerne gjennomførast i studieringar. Husk innsending av frammøtelister, m.v.

Ny kurskatalog og heftet Studiearbeid fra A til Å er å finne på www.bsfstudie.no .

Andre vedlegg: 

- Protokoll frå styremøte 2.-3. desember

- Omtale og biletglimt frå leiarmøtet 11. og 12. november  2008 i Oslo.

- Omtale og biletglimt fra temadag om eigarskifte i Molde 18. oktober.

- Oversikt over lokallagsleiarar og tillitsvalde i fylkeslaget pr. 16. des.
Vi vil takke dykk som sentrale tillitsfolk i Norges Bondelag for innsatsen og godt samarbeid! 

Vi ønskjer deg og din familie God Jul og Godt Nytt År !
Med vennleg helsing

Arne Magnus Aasen (leiar)     Inge Martin Karlsvik (nestleiar)

Birgit Oline Kjerstad    Per Kristian Gjerde    Anne Katrine Jensen    Hans Frafjord (1. vara)

Anne Turid Myrbostad (sekr)                                Atle Frantzen (org kons/studieinstr)

Arild Erlien (org kons)                                   Gunnar K. Wentzel (org sjef)

